
క. అది నోమిన సకలప్రద, మిడి తమచేగాని వార లీకథ విన్నన్

      కదనజయంబును సఫలం, బొదవు నిజంబనుచుఁ బరమయోగి వచించెన్.

ఆ. వె. షష్ఠి నుపవసించి సప్తమీతిథినోము, తెరఁగు వినుము బిల్వతరువు మొదట

      చౌకమైనయరుగు సవరించి లక్ష్మీస, మేతు శౌరి నందుమీఁద నునిచి.

క. తూమెడుజలములు నించిన, హైమంబగు పాత్రయందు నలరు లునిచి ది

      గ్భూములునాలుగు కలశము, లామేర యమర్చి యంబు లమరించి తగన్.

క. బడినుప్పుతిలలు బసపుం, బొడి ధాన్యమునించి నుట్టి మూకుడులందున్

      గుడమును దేనియ పాలున్, బొడిశర్కర యునిచి విప్రపూర్ణాంగనలన్.

క. ఎనిమిది వాయనముల కొక, యెనమండ్ర నమర్చి పూజలిచ్చి యెసఁగి భో

      జనమిడి కలశప్రతిమల, నెనయ రమన్ శౌరి నావహింపఁగవలయున్.

క. పూజించి పెక్కులగు నీ, రాజనములు నారతులును రమణులు పాటల్

      శ్రీజాని దదాష్టాక్షర, పూజారాధనలఁ బ్రీతిఁ బొదలింపనగున్.

గీ. యువిదతో నాఁటిదినమెల్ల నుపవసించి, దక్షిణ లొసంగి మంగళాదాయకంబు

      సప్తమీవ్రత మీరీతి జరుపవలయు, జేసి మఱునాఁడు బారణ సేయవలయు.

గీ. అష్టమీవ్రత మెట్లన్న నష్టదళళము, లలర పద్మంబు తండుటంబుల నమర్చి

      పూజలొనరించి మెట్టులబొడవుసొంపు, దనర నొకహోమకుండ మత్తరి నమర్చి.

క. దుత్తూరుప్రసవముగతి, సత్తుగడన్ హేమనాళ మలరించి కడున్

      జిత్తులు దర్భల నమరిచి, యత్తఱి బెడిదముగ జ్వాలలల్లాడుతఱిన్.

క. జ్వాలామధ్యంబున ల, క్ష్మీలోలుని యుగ్రనారసింహుని గలుగన్

      మేలెంచి తలఁపు నిలిపి ద, యాళుని ప్రణవోక్తి వహ్ని నట నిల్పనగున్.

గీ. అగ్ని ప్రతిష్టఁ జేసి పూర్వాగ్రమున, దర్భ లమరించి తత్క్రియాద్రవ్య మెల్ల

      యెడమకడనుంచి వేలిచి యిధ్మమాజ్య, మున హనిస్సున హోమంబు దనరజేసి.

గీ. ఆయువర్గించి గలికి తొయ్యలులు వేడి, బిల్వదళముల రుజలు వోబెట్ట నుత్త

      రేని ఘృతమున తిలలును బూని తిప్ప, తీగె నపమృత్యువునకు వర్తిల్ల వెల్వ.

క. సంపదలు వేడువారును, సంపెఁగపువ్వులును వేల్వ జను వైరుల ని

      ర్జించుటకు నెఱ్ఱగన్నెరు, లింపున హోమంబు సేయ నెసఁగు మునీంద్రా.

క. మారణహోమంబునకు, గారణ మావాలు వేపకాయలజివురున్

      మారీచ ముప్పునెముకయు, గారంబులు తవుడు మొదలుగా వేల్వనగున్.

క. చిత్తభ్రమ నొందఁగ ను, మ్మెత్తలు తామరలచాత మెలతలవలపున్

      బత్తియు స్తంభన మోహన, వృత్తాదులకొఱకు నిటుల వేలువగదగున్.

		 ఈ పేజీలో చివరి మార్పు 27 డిసెంబరు 2020న 21:48కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

